
 
CONVOCATORIA DE PRÁCTICUM PARA O ESTUDANTADO DO MÁSTER UNIVERSITARIO 
ERASMUS MUNDUS EN LEXICOGRAFÍA 

CURSO 2023/2024  
 
O Máster Universitario Erasmus Mundus en Lexicografía convoca prazas para a realización do 
Prácticum para o seu alumnado. 
A realización do Prácticum regularase polo Real Decreto 592/2014, de 11 de xullo, polo que se 
regulan as prácticas académicas externas dos estudantes universitarios, polo Regulamento de 
prácticas académicas externas da Universidade de Santiago de Compostela (USC) aprobado polo 
Consello de Goberno do 29/07/2015 así como por esta convocatoria e demais disposicións xerais 
de aplicación.  
A realización efectiva das prácticas convocadas poderá exceder do período ordinario do curso 
académico con límite ata o 30 de setembro do curso seguinte. 
1.- Obxectivo do Prácticum 

Segundo se establece no artigo 17.3 do Real Decreto 822/2021, de 28 de setembro de 
organización das ensinanzas universitarias e do procedemento de aseguramento da súa 
cualidade, o seu obxecto é reforzar a formación reicibida polo estudantado mediante o 
desenvolvemento formativo titorizado pola universidade en institucións, administracións, 
empresas, organizacións sociais e sindicais e noutras entidades, para pór en práctica as 
competencias e habilidades adquiridas ou mellorar, de ser o caso, a capacidade investigadora. 
2.- Duración do Prácticum 

O Práticum ten a duración establecida no plan de estudos correspondente, 10 créditos ECTS 
obrigatorios que se corresponden con 250 horas considerando unha equivalencia de 25h/ECTS. 
A súa distribución en horas, de acordo co plan de estudos vixente, é:  

• Prácticum: 200 horas de traballo na entidade/empresa 
• Titorías: 10 horas de presencialidade do/a estudante 
• Traballo autónomo/elaboración de actividades propostas polo/a docente: 40 horas 

3.- Requisitos dos/as aspirantes 
1. Estar matriculado/a nos estudos de Máster no curso 2023-2024. 
2. Ter superado 60 ECTS do Máster 
3. Non manter ningunha relación contractual coa empresa, institución ou entidade pública ou 

privada na que se van realizar as prácticas, agás autorización expresa do órgano convocante 
e da entidade colaboradora que se poderá outorgar cando as prácticas a realizar non teñan 
ningunha relación co contido do contrato laboral en vigor. 

4.- Oferta de prazas 
As prazas que se poden solicitar e as súas características son as que se indican no Anexo I da 
presente convocatoria. 
5.- Prazo e lugar de presentación de solicitudes 
O prazo de presentación de solicitudes iniciarase ao día seguinte da publicación da 
correspondente convocatoria no taboleiro electrónico da USC e terá unha duración de 5 días 
hábiles. A convocatoria tamén se fará pública web da Facultade de Filoloxía 
(https://www.usc.gal/gl/centro/facultade-filoloxia/practicas). 

As persoas candidatas deben formalizar a súa solicitude enviando o formulario do Anexo II da 
presente convocatoria, cuberto e asinado, ao enderezo de correo electrónico 
majo.dominguez@usc.es. Así mesmo, este formulario estará dispoñible na intranet da web do 
centro.  
De ser varios os destinos de prácticas solicitados, deberá indicarse a orde de preferencia.  
6.- Lugar de notificación dos actos derivados da presente convocatoria 
Os actos derivados da presente convocatoria publicaranse no taboleiro electrónico da sede 
electrónica da USC: https://sede.usc.es/sede/publica/taboleiro/inicio.htm así como na páxina web 
da Facultade de Filoloxía: https://www.usc.gal/es/centro/facultad-filologia/practicas. 
7.- Selección de candidaturas 
No proceso de selección garantiranse os principios de publicidade, igualdade, mérito e capacidade 
dos/as solicitantes. 
Outorgarase prioridade na selección e adxudicación de prácticas aos/ás estudantes con 
discapacidade, co obxecto de que poidan optar a empresas nas que teñan unha adaptación de 
medios para a realización das mesmas. 
O alumnado seleccionado terá asignado un/ha titor/a académico/a na USC e un/ha titor/a 
profesional ou externo/a pertencente á entidade/empresa na que realiza as prácticas. 
A Coordinación procederá a adxudicar as prazas en función das preferencias manifestadas polas 
persoas solicitantes. Naqueles casos en que haxa máis solicitantes para unha empresa/institución 
que prazas dispoñibles, as persoas candidatas serán baremadas segundo os seguintes criterios: 
a) expediente académico: media global do primeiro curso do mestrado EMLex; b) no caso de 
empate no criterio anterior, adecuación da formación previa do/da solicitante á praza solicitada. 
8.- Listaxes 
Unha vez finalizado o prazo de presentación de solicitudes publicarase a listaxe provisoria de 
asignación de destinos. Contra esta resolución caberá recurso ante o Decanato da Facultade no 
prazo máximo de 3 días hábiles dende o día seguinte á publicación no taboleiro electrónico da 
listaxe provisoria. 
As reclamacións á lista provisoria faranse no rexistro electrónico da Sede Electrónica na seguinte 
ligazón: https://sede.usc.es/sede/publica/persoais/rexistroEntrada/acceso.htm 

A lista definitiva poderá ser recorrida en alzada no prazo máximo dun mes ante o Decanato ou 
directamente ante o reitor, segundo os artigos 121 e 122 da Lei 39/2015. 
Os/as estudantes seleccionados/as terán un prazo de 5 días hábiles dende a publicación da 
asignación definitiva das prazas para poñerse en contacto co seu titor/a académico/a para que lle 
facilite os datos de contacto da empresa na que vai realizar prácticas e lle explique o proceso a 
seguir. Así mesmo, deberá poñerse en contacto coa entidade/empresa para acordar o período no 
que se van desenvolver as prácticas e o horario. 
9.- Procedemento de avaliación 
Á conclusión das prácticas, o/a titor/a externo/a da entidade/empresa realizará e remitirá ao/á 
titor/a académico/a da universidade un informe final onde recollerá o número de horas realizadas 
polo estudante e a valoración do traballo desenvolvido respecto das competencias xenéricas como 
das específicas, previstas no correspondente proxecto formativo. 

Á conclusión das prácticas, o/a estudante elaborará e fará entrega ao/á titor/a académico/a dunha 
memoria final na que indique o traballo desenvolvido e a súa valoración así como os coñecementos 
e competencias adquiridos. 
O/a titor/a académico/a, á vista do informe do/a titor/a da entidade/empresa e da memoria final 
do/a estudante, avaliará as prácticas desenvolvidas cubrindo o correspondente informe de 
valoración. 
O estudantado terá dereito á revisión das cualificacións de acordo coa normativa da USC 
(Resolución do 15 de xullo de 2011 de Normativa de avaliación do rendemento académico dos 
estudantes e de revisión de cualificacións, DOG 21/07/2011). 
O recoñecemento académico das prácticas no expediente do estudantado realizarase despois de 
asinada a acta de prácticas polo/a titor/a académico/a ou coordinador/a das prácticas, segundo 
corresponda. 
10.- Recursos 
Contra a presente resolución, que non esgota a vía administrativa, poderá interpoñer recurso de 
alzada, perante o reitor da Universidade de Santiago de Compostela, no prazo dun mes que 
comezará a contar desde o día seguinte á súa publicación, de conformidade cos artigos 121 e 122 
da Lei 39/2015 do 1 de outubro, do Procedemento Administrativo Común das Administracións 
Públicas (B.O.E. do 2 de outubro). 
 
Santiago de Compostela, na data da sinatura electrónica 
A Coordinadora do Máster Universitario Mundus en Lexicografía 
María José Domínguez Vázquez 

Asinante/Firmante/Signer: MARÍA JOSÉ DOMÍNGUEZ VÁZQUEZ, NIF ***0934**, 20/07/2023 18:47:13.

